
NGHINU LILL-POPLU JAGHRAF LIL KRISTU
QARI: Mt 11:2-11

Gheziez Anthony, Joseph u Richard, ghadni kif smajtkom tghidu “Hawn jien” quddiemi u
quddiem il-Knisja hawn migbura. U b’qalbi ferhana nilga’ din l-ghotja taghkom, id-
disponibbilta taghkom biex nafdalkom f’isem il-Knisja I-ministeru ta’ I-Akkolitat.

Qalbi mimlija bil-ferh ghaliex id-don tal-ministeru diga fih innifsu huwa motiv li ghandu
jferrahna. Imma qalbi hija mimlija bil-ferh ghaliex fikom it-tlieta jien nara minn naha
twegiba li ghandu bzonn il-poplu taghna, il-Knisja taghna; biex intom bil-ministeru taghkom
tghinu lill-komunitd Kristjana twiegeb ghal dik il-mistogsija illi Gwanni 1-Battista jesprimi
fil-habs, mhux biss f’ismu imma f’isem il-poplu Lhudi, meta lil Kristu baghat jistagsih: “Inti
dak li ghandu jigi jew nistennew lil haddiehor?”. U din l-assemblea siekta jiena nhoss li
ghandi ninterpretaha bhala karba hierga mill-qalb, mill-profondita tal-qalb tal-bniedem tal-
lum illi gieghed ifittex lil Alla, lil Kristu. U intom, mhux wahidkom imma flimkien maghna
l-presbiteri, ghandna fuq spallejna din ir-responsabbilta illi lill-poplu ta’ Alla nghinuh jaghraf
lil Kristu.

X’qalilhom Kristu lid-dixxipli tal-Battista? “Morru ghidulu ’l Gwanni dak illi smajtu u
rajtu”. U dan li nghidilkom illum, f’din il-gurnata li geghdin tir¢ievu 1-Akkolitat. Morru fil-
Kanisja taghna u ghidu lil kull bniedem dak li intom tisimghu u taraw fil-prezenza ta’ Kristu.

Jiena u nimmedita 1-Vangelu tal-lum gieni f’mohhi illi dawk id-dixxipli tal-Battista nista’
nsejhilhom “Akkolti”, gisu kellhom dan il-ministeru li llum geghdin nafdaw lil dawn it-tliet
guvintur. Ghaliex? Ghax x’inhu l-ministeru ta’ 1-Akkolitat? Il-ministeru ta’ 1-Akkolitat
huwa dak illi jissieheb fl-azzjoni liturgika li tkun issehh fuq l-altar, illi hi azzjoni ta’ Kristu.
Fil-liturgija, b’mod partikulari fl-Ewkaristija, ahna nammiraw dik l-imhabba oblattiva ta’
Kristu, dik I-imhabba ta’ Kristu li twasslu biex jissagrifika ruhu, jinghata ghall-ohrajn. U
intom b’dan il-ministeru ta’ 1-Akkolitat il-Knisja qed taghmlilkom sejha biex tkunu qrib iktar
taghna bhala presbiteri u tghinuna; tghinuna mhux materjalment, imma tghinuna billi nidhlu
iktar fil-fond ta’ din l-imhabba oblattiva, halli mbaghad inkunu nistghu nghixuha u
nxandruha lill-ohrajn. Imbaghad inkunu nistghu lill-poplu ta’ Alla nwasslulu din il-Bxara t-
tajba.

X’ghamlu d-dixxipli ta’ Gwanni 1-Battista? Jigbru minghand Gwanni l-mistogsija li hemm
f’qalbu, jigbru minghand Gwanni l-ansjeta tal-bniedem, imorru ghand Kristu, u Kristu
jafdalhom il-Bxara t-tajba u jghidilhom: “Morru lura issa u lil Gwanni u lill-poplu Lhudi
ghidulhom xi smajtu u x’rajtu”. U x’raw? Raw din l-imhabba oblattiva illi fuq l-altar issehh
b’mod sagramentali. Lil Kristu rawh lill-ghomja jaghtihom id-dawl, liz-zopop jaghtihom il-
gawwa biex jimxu, lill-fogra jxandrilhom il-Bxara t-tajpa. Morru ghidulu lill-bniedem b’din
l-imhabba dagshekk profonda ta’ Kristu.

U ghalhekk il-ministeru ta’ 1-Akkolitat jew, kif kien ukoll imsejjah, “seguentes”, jigifieri
dawk illi jsegwu mill-qrib lill-ministru ta’ Alla, lis-sacerdot, il-Knisja tapprezzah ghaliex



kapaci jwettaq din il-missjoni, din 1-evangelizzazzjoni. Kif gal ir-Rettur, bil-qawwa ta’ dan
il-ministeru intom issa sa tir¢ievu wkoll il- “frumentum”, 1-Ewkaristija. Mela jekk qgabel
ghidtilkom illi lil Kristu ha twassluh bil-Kelma, li lil Kristu sa twassluh billi turu x’inhi din I-
imhabba oblattiva tieghu, la intom ministri straordinarji ta’ 1-Ewkaristija 1-Knisja tafdalkom
dan il-“frumentum”, 1-Ewkaristija, biex wukoll twassluha lill-bniedem sofferenti,
partikularment lill-bniedem marid.

Imma, nerga’ nghid, wiehed jista’ jiehu l-Ewkaristija u ma jwassalx lil Kristu. U din ged
nghidha ghalina s-sacerdoti; u nghidha ghalina lkoll ghax nistghu nitqarbnu kemm-il darba u
“ma nir¢ivuhx” lil Kristu. Biex ahna tassew nircievu lil Kristu jehtieg illi dik I-Ewkaristija
nhalluha tibdilna; dik 1-Ewkaristija li hija frott ta’ din l-imhabba oblattiva ssir gawwa fina li
twassalna biex ahna nhobbu bi mhabba li tinghata lill-ohrajn.

Ghidna li 1-Akkolti huma dawk li ha jservu l-altar. Veru illi 1-Ewkaristija titlob,
tippresupponi li fil-qalb taghna jkun hemm il-karita, 1-imhabba, imma huwa veru wkoll illi
meta ahna nic¢celebraw l-Ewkaristija, meta ahna niehdu sehem mill-Ewkaristija, ahna
nimtlew, infuru bil-karita, u din il-karita ssib l-espressjoni taghha f’azzjoni favur il-bniedem,
azzjoni ta’ karita, ta’ mhabba. U ghalhekk ghidt illi intom tistghu twasslu 1-Ewkaristija imma
ma twasslux lil Kristu, jew ahna nistghu nircievu 1-Ewkaristija imma ma nkunux ir¢ivejna lil
Kristu, jekk 1-Ewkaristija li ahna ni¢celebraw u nir¢ievu ma tghinniex biex insiru ewkaristici,
biex insiru ghotja ghall-ohrajn.

Ghalhekk nifrah u nheggigkom, gheziez huti, biex tifirhu llejla. Qed nara min hawn
sacerdoti. Il-parti 1-kbira taghhom huma sacerdoti mill-parrocca tax-Xaghra. Veru illi dawn
huma tliet seminaristi minn din il-parro¢¢a. Imma din tal-lejla m’hix celebrazzjoni tal-
komunita parrokkjali tax-Xaghra. Bir-ragun li l-komunita parrokkjali tax-Xaghra llejla
ghandha thossha kburija quddiem Alla, ghaliex sejjah minn hdankom, u intom kontu generuzi
— kif kontu generuzi fl-imghoddi u jien fiducjuz li tibqghu generuzi fil-futur — illi taghtu iktar
vokazzjonijiet sacerdotali lill-Knisja; ta’ dan jien napprezzakom hafna. Imma din tal-lejla
m’hix celebrazzjoni parrokkjali. Din tal-lejla hija celebrazzjoni tal-Knisja f’Ghawdex, u
jiddispjacini jien illi ma tinhassx bhala celebrazzjoni tal-Knisja kollha kemm hi. Kont
nistenna li jkun hawn participazzjoni iktar, anki tal-ministri, tas-sacerdoti.

Gheziez tieghi, x’jifdal jekk dawn il-mumenti ma nhossuhomx — m’inix nghid ghalikom li
geghdin timlew dan it-tempju llejla, imma ged nghidha biex twassluha! Hemm bzonn li
dawn il-mumenti importanti fil-hajja tas-seminarju, fil-hajja tal-Knisja, inhossuhom
bhallikieku huma taghna stess, ghax dawn huma mumenti illi fihom jien nara l-vitalita, il-
hajja tal-Knisja taghna.

Din is-sena — ilu ma jkollna sena bhalha — m’ghandniex kandidati ghall-ordinazzjoni
presbiterali. Jigifieri din is-sena mhux ha jkun hemm ordinazzjoni ta’ gassisin godda. Din
tghidilkom xi haga jew le? U mhux lilkom, imma lill-Knisja kollha kemm hi. Dan ifisser illi
rridu niehdu iktar b’impenn il-kawza tal-vokazzjonijiet sacerdotali. Ifisser li 1-Knisja taghna
trid titlob iktar, u jekk hemm bzZonn naghmlu sagrific¢ju, halli 1-ewwelnett is-sacerdoti li
ghandna jitqaddsu — ghax jekk m’humiex lesti li jitgaddsu ahjar ma jsiru qgassisin xejn; u dak
li jien ghidt ghall-Akkolti b’qawwa iktar jiswa ghalina bhala ministri — u t-tieni biex nitolbu
halli iktar zZghazagh, partikularment guvintur, jikkoperaw mas-sejha ta’ Alla. Jien konvint li
|-familji taghna huma art tajba li fiha 1-Mulej jizra’ z-Zerriegha tal-vokazzjoni sacerdotali.
Jalla din I-art tajba tinhadem; jalla lkoll kemm ahna — ilkoll skond is-sejha u r-responsabbilta



taghna — nikkoperaw flimkien biex, jekk Alla jrid, il-Knisja taghna ma tigix niegsa mill-
prezenza tal-presbiteri.

Gheziez Anthony, Joseph u Richard, f’dawn ix-xhur illi intom sa teZerc¢itaw il-ministeru ta’ 1-
Akkolitat, nghabbikom ukoll bir-responsabbilta biex tkunu dawk ix-xhieda, dawk 1-Akkolti li
baghat Gwanni 1-Battista. L-ewwel marru ghand Kristu, ir¢ivew it-twegiba minghandu, u
regghu ghand Gwanni jimlewlu qalbu bl-Ahbar it-tajba. Jiena nheggigkom biex anki intom
b’dan il-ministeru taghkom tkunu xandara tal-Bxara t-tajba, tkunu Appostli, spe¢jalment fost
shabkom, biex tghinuhom jiskopru u jimxu wara Kristu sacerdot.



